
Бліц-апытанне:  ці  любіце  вы
ваеннае кіно?
Ваенныя фільмы многія з нас любяць з дзяцінства, а сумесны
сямейны прагляд кіно пра Вялікую Айчынную вайну напярэдадні
Дня Перамогі ў савецкі час быў адной з традыцый. Захавалася
яна  цяпер?  І  якія  ваенныя  фільмы  падабаюцца  прадстаўнікам
розных пакаленняў? Пра гэта ў бліц-апытанні “Маяка”.

Людміла Пракапенка, ветэран педагагічнай працы:

– Мы з мужам з задавальненнем пераглядаем ваенную кінакласіку,
якую  здымалі  рэжысёры-франтавікі,  якія  прайшлі  дарогамі
Вялікай Айчыннай вайны. Падабаюцца і больш сучасныя фільмы і
серыялы-напрыклад, “у чэрвені 1941-га” з Сяргеем Бязрукавым.

Тэма вайны не можа пакідаць абыякавым, таму што яна блізкая



кожнай беларускай сям’і. Напрыклад, у майго бацькі, які ў
ваенныя гады быў падлеткам, на фронт сышлі трое братоў, і ні
адзін з іх не вярнуўся. Таму ні адзін фільм пра вайну я не
магу глядзець без слёз.

Наталля  Літошка,  начальнік  аддзялення  па  грамадзянстве  і
міграцыі АУС Гомельскага райвыканкама:

– Я вельмі люблю фільмы “афіцэры «і»Ляцяць жураўлі”. У іх – не
толькі  вайна,  але  і  любоў  да  Радзімы,  шчырыя  чалавечыя
пачуцці, якія вытрымліваюць любыя выпрабаванні.

Думаю,  што  добрае  ваеннае  кіно  вельмі  дапамагае  выхаванню
патрыятызму ў моладзі. Вядома, цяпер падлеткаў не так проста
пасадзіць ля тэлевізара, але калі хлопцы глядзяць добры фільм,
то разумеюць-гэта сапраўднае, гэта пра нашу гісторыю.



Таццяна  нікель,  начальнік  аддзялення  паштовай  сувязі
«Яроміна»:

–  Мой  муж-вялікі  прыхільнік  ваеннага  кіно,  а  я  з
задавальненнем складаю яму кампанію. Вось і на гэтым тыдні
глядзім  серыял  “мяжа”  –  пра  нашых  памежнікаў,  абаронцаў
Айчыны.

Да прагляду ваенных кінафільмаў мяне з дзяцінства прывучыла
бабуля. Яе тата-лётчык загінуў у гады вайны, таму кіно пра
авіятараў мы глядзелі з асаблівым трапятаннем і заўсёды вельмі
перажывалі.

Зараз  стараюся  знаёміць  з  добрым  патрыятычным  кіно  свайго
сына, каб ён ведаў гісторыю Радзімы і шануем памяць тых, хто
загінуў за яе свабоду.

